
FO 
Njoftim per shtyp

Tirane, 16 Mars 2006 – Në kuadër të projektit të mbështetur nga UNICEF “Fuqizimi dhe pergjigja e komunitetit ndaj trafikimit të fëmijëve” këtë javë një trupë teatrore profesioniste nga Kukësi do të jape 10 shafaqje teatrale në Bathore dhe në zona të tjera të Tiranës dhe te Durrësit me qëllim rritjen dhe ndërgjegjësimin mbi mbrojtjen prej shfrytëzimit dhe abuzimit. 

Nëpërmjet komedisë, dramës dhe kërcimit trupa ka për qëllim të informojë fëmijët dhe familjet që migrojnë për mënyrat se si ato mund te mbrojnë veten dhe ku të kërkojnë ndihmë kur është e nevojshme. Dhjetra shqiptarë kanë migruar nga zonat rurale, në qytete të mëdha për një jetë më të mirë. Shpeshherë ambienti i ri e i panjohur, kombinuar dhe me një mungesë të një sistemi mbështetje komunitare, e rrit  vulnerabilitetin e personave që migrojnë ndaj shfrytëzimit dhe abuzimit. 

Shfaqja e këtij teatri lëvizës ka për qëllim të ndërgjegjësojë komunitetin si dhe të japë mesazhin – 

“Tregohu i mprehtë! Mos beso çdo gjë që dëgjon. Mendo para se të veprosh”. 

"Këto lloj aktivitetesh janë shumë të përshtatshme për të komunikuar me audiencën që duam të arrijmë dhe t’i informojnë ata për rreziqet e trafikimi të fëmijëve dhe abuzimit të tyre” shprehet Avni Germenti- menaxher i ketij projekti.

Aktiviteti do të zhvillohet të Enjten në orën 12.00 në Shkollën e Mesme “Halit Coka” në qëndrën e Bathores. Ky projekt implementohet nga Shoqata e Viktimave të Minave – Kukës me mbështetjen e UNICEF-it. 

Per me shume informacion mund te kontaktoni me zyren e mardhenieve me publikun

